Сұрақ: Акционерлердің қайталап өткізілетін жалпы жиналысы «Акционерлік қоғамдар туралы» Қазақстан Республикасы Заңының 45-бабының 2-тармағында көзделген мәселелер бойынша айқын басым көпшiлiкті талап ететін шешімдер қабылдауға құқылы ма? 

Жауап: «Акционерлік қоғамдар туралы» Қазақстан Республикасы Заңының (бұдан әрі – Заң) 36-бабының 2-тармағына сәйкес осы баптың 1-тармағының 
1)-3) тармақшаларында аталған мәселелер, атап айтқанда, қоғамның жарғысына өзгерістер мен толықтырулар енгізу немесе оны жаңа редакцияда бекіту туралы мәселе бойынша акционерлердің жалпы жиналысының шешімдері қоғамның дауыс беретін акцияларының жалпы санының айқын басым көпшілігімен қабылданады.

Заңның 45-бабының 2-тармағына сәйкес акционерлердің өтпей қалған жалпы жиналысы орнына қайталап өткізілетін жалпы жиналысы, егер:

1)
кворумның болмауы себепті акционерлердің өтпей қалған жалпы жиналысын шақыру тәртібі сақталған болса;

2)
тіркеу аяқталған кезде оған қатысу үшін қоғамның дауыс беретін акцияларының жинақтап алғанда қырық және одан да көп процентін иеленетін акционерлер (немесе олардың өкілдері), оның ішінде сырттай дауыс беретін акционерлер тіркелген болса, күн тәртібіндегі мәселелерді қарауға және олар бойынша шешім қабылдауға құқылы.



Сонымен бірге, Заңның 45-бабының 2-тармағы 2) тармақшасының нормасы акционерлердің жалпы жиналысының қоғамның дауыс беретiн акцияларының жалпы санының жай көпшiлiк даусымен қабылданатын шешімдеріне ғана қолданылатынын атап өткен жөн, өйткені Заңның 36-бабының 2-тармағына сәйкес, егер Заңда және қоғамның жарғысында өзгеше көзделмесе, Заңның 36-бабының 1-тармағының 
1)-3) тармақшаларында аталмаған мәселелер бойынша акционерлердің жалпы жиналысының шешімдері дауыс беруге қатысатын қоғамның дауыс беретiн акцияларының жалпы санының жай көпшiлiк даусымен қабылданады.

Осылайша, қоғам акционерлерінің қайталап өткізілетін жалпы жиналысы қоғамның дауыс беретін акцияларының жалпы санының айқын басым көпшілігі болған кезде ғана Заңның 36-бабының 1-тармағының 1)-3) тармақшаларында аталған мәселелерді қарауға және олар бойынша шешiм қабылдауға құқылы.
